
Արտաճանապարհային հեծանվավազքուղիների (BMX) և հեծանվային 

այգիների վերաբացման արձանագրություն  

 

Լոս Անջելես Շրջանի Հանրային Առողջապահության Վարչությունը (Հանրային Առողջապահություն) կոչ է 

անում հասարակությանը, բոլոր գործարարներին և հանրային կազմակերպություններին աջակցել բիզնեսի 

և հանրային վայրերի վերաբացմանը: Մեր համատեղ «Ավելի անվտանգ է տանը» հրամանի ջանքերով մեզ 

հաջողվեց արդյունավետորեն նվազեցնել նոր տիպի կորոնավիրուսի՝ COVID-19-ի նոր վարակվածության և 

հոսպիտալացման դեպքերը՝ հնարավորություն ստեղծելով առօրյա կյանքի մի շարք ոլորտների փուլային 

վերաբացման համար:   
 

Անցումային այս փուլին օժանդակելու նպատակով՝ Հանրային Առողջապահությունը հայցում է բոլոր 

արտաճանապարհային հեծանվավազքուղիների (BMX) և հեծանվային այգիների վերահսկողներին՝ 

ձեռնարկելու համապատասխան քայլեր վերաբացման գործողությունների պլանավորման ուղղությամբ՝ 

համաձայն Վերականգնման ծրագրի դրույթների: Հետևյալ խնդիրներն առաջնային անհրաժեշտություն են 

ներկայացնում և պետք է ապահովվեն բոլոր աշխատակիցների և գործող անձանց կողմից՝ համայնքային 

այգիներում վարակի տարածման վտանգի կանխարգելման նպատակով. 
 

(1) Պաշտպանել և ապահովել աշխատակիցների և հաճախորդների առողջությունը, 

(2) Ապահովել պատշաճ սոցիալական հեռավորություն, 

(3) Ապահովել վարակի տարածման պատշաճ կառավարում,  

(4) Պահպանել հասարակության հետ հաղորդակցություն,  

(5) Ապահովել ծառայությունների հավասար հասանելիություն:  

 

Նշված առաջնահերթությունները ներառվել են ներքոհիշյալ աղյուսակում և պետք է իրականացվեն՝ ըստ 

համայնքային այգիների վերաբացման արձանագրությունների պահանջների:  

 

Բոլոր հեծանվային այգիները պետք է ձեռնարկեն ներքոհիշյալ կիրառելի քայլերը և պետք է 

պատրաստ լինեն հիմնավոր բացատրություն ներկայացնելու որևէ քայլի 

անիրագործելիության դեպքում:  

 

Հեծանվային այգու անվանումը՝  

Հաստատության հասցեն՝  

 

 

Ա․ ՀԱՆՁՆԱՐԱՐԵԼԻ ՍԱՀՄԱՆԱՓԱԿՈՒՄՆԵՐԸ 

 Բոլոր պայմաններում անհրաժեշտ է ապահովել 6 ոտնաչափ սոցիալական 

հեռավորություն:  

 Բոլոր պայմաններում պարտադիր է կրել պաշտպանիչ դիմակներ:  

 Հաստատության վերահսկիչը պետք է ապահովի արտաճանապարհային 

հեծանվավազքուղիների (BMX) և հեծանվային այգիների հերթագծով մուտքը՝ մեկ 

մասնակցի միաժամանակյա մուտքի համար պահպանելով վեց (6) ոտնաչափ սոցիալական 

հեռավորություն:  

 Չպետք է տրամադրվի վարձույթ:  

 Մասնավոր դասերը կթույլատրվեն միայն սոցիալական հեռավորության պահպանման 

պայմաններում: Չպետք է լինեն ավելի քան երկու (2) անձի համար կազմակերպված 

խմբակային դասեր: 

 Չպետք է թույլատրվի մրցաշարերի անցկացումը: 

 Դռները, մուտքերը, և/կամ դարպասները բաց կմնան աշխատանքային ժամերին: 

 Վարձավճարների մուծումը պետք է կազմակերպվի առցանց և/կամ արտաքին դիմային 

պատուհանի կամ դռան միջոցով:   

 Սննդի և ըմպելիքների համար կգործի «վերցրու հետդ» սկզբունքը՝ համաձայն Լոս Անջելես 

Շրջանի Հանրային Առողջապահության Հրամանի և արձանագրությունների:   

 

Աշխատակիցները կամ անձնակազմի ներկայության պայմաններում. 

 Բոլոր աշխատակիցներին զգուշացվել է չգալ աշխատանքի հիվանդության կամ 

COVID-19-ով վարակակիր անձի հետ շփման դեպքում: Աշխատակիցները գիտակցում 

են Հանրային առողջապահության վարչության ցուցումներին հետևելու և 

անհրաժեշտության դեպքում ինքնամեկուսացվելու կարևորությունը: Աշխատանքային 

կանոնակարգերը վերանայվել են և ենթարկվել փոփոխությունների, որպեսզի 

հիվանդության պատճառով աշխատանքից բացակայելու դեպքում աշխատակիցները 

խուսափեն տույժից:   

 Մեկ կամ ավելի աշխատակցի մոտ COVID-19-ի թեստավորման դրական 

պատասխանի կամ կորոնավիուսային ախտանշանների առկայության մասին 

տեղեկանալու դեպքում գործատուն ունի հստակ ծրագիր կամ կանոնակարգ՝ 

վարակված անձին / անձանց և նրանց հետ շփում ունեցած աշխատակիցների 

ինքնամեկուսացման համար: Գործատուի ծրագիրը ներառում է COVID-19-ի 

թեստավորման հասանելիություն բոլոր ինքնամեկուսացված աշխատակիցների 

համար՝ պարզելու նրանց շփման շրջանակն ինքնամեկուսացնելու 

անհրաժեշտությունը, որը, իր հերթին, կարող է հանգեցնել նոր թեստավորումների և 

վարակի տարածման կանխարգելման հետագա քայլերի կիրառմանը:   
 Աշխատակիցների կողմից աշխատավայր մուտք գործելուց առաջ իրականացվում է 

ախտանշանների ստուգում: Ստուգումը ներառում է հազի, դժվարացած շնչառության և 

ջերմության, ինչպես նաև՝ աշխատակցի մոտ այդ պահին առկա այլ ախտանշանների 

ստուգումներ: Նշված ստուգումներն իրականացվում են հեռավար կարգով կամ անձամբ՝ 

աշխատակցի ժամանման պարագայում: Աշխատավայրում հնարավորության դեպքում 

իրականացվում է ջերմաչափում: 

 Բոլոր աշխատակիցները, որոնք աշխատանքային օրվա ընթացքում շփում են 

ունենում հանրության կամ այլ աշխատակիցների հետ, ապահովված են անվճար 

կտորե դիմակներով: Աշխատակիցները կրում են դիմակները աշխատանքային օրվա 

ամբողջ ընթացքում՝ այլ անձանց հետ շփվելու կամ շփման հավանականության 

պարագայում: Պարտադիր չէ կրել դիմակ, եթե աշխատակիցը գտնվում է միայնակ 

առանձին աշխատասենյակում կամ պատերով մեկուսացված անհատական 

աշխատանքային տարածքում:   

 Աշխատակիցներին հանձնարարված է ամեն օր լվանալ կտորե դիմակները: 

 Աշխատակիցներին հիշեցվել է անհանատական պաշտպանության 

գործողությունների ու միջոցների անհրաժեշտության մասին, ներառյալ. 

 Մնալ տանը, եթե հիվանդ եք: Մնալ տանը առնվազն 3 օր (72 ժամ) 

ապաքինվելուց հետո, ինչը նշանակում է, որ ձեր ջերմությունն իջել է առանց 

ջերմիջեցնող միջոցների կիրառության և ձեր շնչառական համակարգի վիճակը 

բարելավվել է (օրինակ՝ դադարել է հազը, դժվարացած շնչառությունը) ԵՎ ձեր 

ախտանշանների առաջացման օրվանից անցել է առնվազն 10 օր: 

 Հաճախ լվանալ ձեռքերը օճառով և ջրով առնվազն 20 վայրկյան տևողությամբ:  

Օճառի և ջրի բացակայության պայմաններում կիրառել ալկոհոլային հիմքով 

ախտահանիչ լուծույթներ՝ առնվազն 60% ալկոհոլային բաղադրությամբ: 

Լվանալ ձեռքերը սննդի ընդունումից առաջ, լոգարանից օգտվելուց, ինչպես 

նաև՝ հազալուց և փռշտալուց հետո: 

 Հազալիս և փռշտալիս ծածկել դեմքը անձեռոցիկով և հետո անձեռոցիկը նետել 

աղբամանը և անմիջապես լվալ ձեռքերը: Անձեռոցիկի բացակայության 

դեպքում ծածկել երեսը արմունկով (ոչ թե ձեռքով): 

 Չդիպչել բերանին, աչքերին, կամ քթին չլվացած ձեռքերով: 

 Խուսափել հիվանդ մարդկանց հետ շփումից: 

 Խուսափել իրերի համատեղ օգտագործումից, ինչպիսիք են՝ հեռախոսը կամ այլ 

սարքավորումները: Եթե ստիպված եք համատեղ օգտագործել 

սարքավորումները, մաքրել դրանք ախտահանիչ անձեռոցիկով հանձնելուց 

առաջ և վերցնելուց հետո: 

 Անընդհատ ստուգել ձեր սոցիալական հեռավորությունը այլ 

աշխատակիցներից: Միշտ պահպանել 6 ֆուտ հեռավորությունն այլ անձանցից, 

իսկ նրանց հետ համատեղ աշխատանք կատարելու կամ նրանց մոտ գտնվելու 

դեպքում կրել կտորե դիմակ: 

 Ախտահանեք ձեռքերի հետ հաճախ շփում ունեցող մակերեսները՝ 

աշխատատեղեր, ստեղնաշարեր, հեռախոսներ, պարագաներ, մեքենաներ, 

ընդհանուր սարքեր և դռների բռնակներ: Այս գործողությունը պետք է 

իրականացնել ամեն ժամ աշխատանքային օրվա ընթացքում: 

 Սույն արձանագրության օրինակները փոխանցվել են բոլոր աշխատակիցներին: 

Բ․ ՊԱՇՏՊԱՆՈՒԹՅԱՆ ԱՐՁԱՆԱԳՐՈՒԹՅՈՒՆՆԵՐ 

 Արգելված են խմբակային հավաքները, ուստի սեղանները և աթոռները հեռացվել կամ 

արգելափակոցով առանձնացվում են, քանի որ դրանք օգտագործելի չեն:  

 Կանոնավոր կերպով ախտահանվում են ձեռքի հետ հաճախ շփում ունեցող 

առարկաներն ու մակերեսները:  



ԼՈՍ ԱՆՋԵԼԵՍ ՇՐՋԱՆԻ ՀԱՆՐԱՅԻՆ ԱՌՈՂՋԱՊԱՀՈՒԹԱՆ 

ՎԱՐՉՈՒԹՅՈՒՆ   

ԱՌՈՂՋԱՊԱՀՈՒԹՅԱՆ ՊԱՏԱՍԽԱՆԱՏՈՒԻ ՀՐԱՄԱՆ 

 Ընդհանուր օգտագործման սարքավորումներն ախտահանվում են յուրաքանչյուր 

կիրառումից առաջ և հետո: 

 Կանոնավոր կերպով ախտահանվում են լոգասենյակները: 

 Ջրի աղբյուրները հասանելի են միայն շշերը ջրով լցնելու նպատակով: 

Գ․ ՄՇՏԱԴԻՏԱՐԿՄԱՆ ԱՐՁԱՆԱԳՐՈՒԹՅՈՒՆՆԵՐ 

  Վարակի կանխարգելման, սոցիալական հեռավորության պահպանման և դիմակների 

անհրաժեշտության մասին տեղեկատվական և ուսուցողական ազդագրերը պետք է 

տեղադրված լինեն ամբողջ տարածքում:  

 Հաստատության վերահսկողն ամեն օր պետք է իրականացնի մշտադիտարկման 

կանոնավոր այցեր՝ համոզվելու, որ մարդիկ պահպանում են սահմանափակման 

կանոնները:. 

 Վերոնշյալ սահմանափակումների չպահպանման դեպքում մարդիկ կհեռացվեն: 

 

 

 

Ցանկացած հավելյալ միջոցառումներ, որոնք նշված չեն սույն փաստաթղթում, պետք է 

նշվեն առանձին էջերին և կցվեն սույն փաստաթղթին գործարարների կողմից: 

 

Արձանագրության վերաբերյալ հետագա հարցերի և նկատառումների համար կարող եք 

կապ հաստատել հետևյալ անձի հետ՝  
 

Համայնքային 

այգու 

 Կոնտակտային 

անձ՝  

 Հեռախոսահամար՝ 

 

    

Վերջին 

վերանայման 

ամսաթիվը՝ 

  

 

 

 

 


